ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը

Օտարերկրյա պետությունում գործող դիվանագիտական ծառայության մարմնում ծառայող դիվանագետին օտարերկրյա պետությունում բնակարանի համար ամսական տրամադրվող փոխհատուցման գումարի առավելագույն չափերը հաստատված է ՀՀ կառավարության 2005 թվականի դեկտեմբերի 29-ի N 2335-Ն որոշման (այսուհետ՝ որոշում) N 7 հավելվածով, որոնք 2020 թվականի սեպտեմբերի 10-ի թիվ 1483-Ն որոշման ընդունումից ի վեր չեն վերանայվել (N 7 հավելվածը շարադրվել է նոր խմբագրությամբ): 
Վերջին տարիների ընթացքում կատարվող աշխարհաքաղաքական փոփոխությունները իրենց շոշափելի ազդեցությունն են թողել տարբեր երկրներում տեղի ունեցած քաղաքական, ֆինանսական, սոցիալ-տնտեսական իրավիճակի, ինչպես նաև ապրանքների և ծառայությունների շարունակական գնաճի և այլ գործոնների վրա:
Անշարժ գույքի շուկան նույնպես ենթարկվել է էական փոփոխությունների, և այդ գործոնը էապես ազդել է բնակարանների վարձավճարների իրական արժեքների վրա: Նշվածով պայմանավորված պահանջ է առաջացել վերանայելու բնակվարձերի՝ որոշմամբ հաստատված սահմանաչափերը:
Օտարերկրյա պետություններում գործող` Հայաստանի Հանրապետության մի շարք դիվանագիտական ծառայության մարմիններում ծառայող դիվանագետների  համար լրջագույն խնդիր է դարձել սահմանված չափով վարձակալությամբ բնակարան գտնելու հարցը: Համաձայն օտարերկրյա պետություններում անշարժ գույքի շուկայով զբաղվող խոշոր ընկերությունների զեկույցներում արծարծված կանխատեսումների՝ վարձակալության շուկան՝ ի տարբերություն վաճառքի շուկայի, ցույց է տալիս մշտական աճի միտում: 
Համաշխարհային շուկայում 2015-2024թթ. ժամանակահատվածում կենսամակարդակի արժեքը (cost of living՝ որի մեջ հաշվարկվում է նաև բնակարանների համար վարձակալման արժեքը) ավելացել է գրեթե 32%-ով:
Որոշման համաձայն` դիվանագետի բնակարանի համար տրամադրվող փոխհատուցման գումարի չափի մեջ կարող են ներառվել նաև կոմունալ և այլ պարտադիր վճարները, այնինչ, որոշման նախագծով առաջարկվում է փոփոխություն կատարել օտարերկրյա այն պետություններում, որտեղ տրամադրվող ամսական փոխհատուցման գումարի առավելագույն չափերը չեն բավարարում անգամ բնակվարձերի համար, և դիվանագետները ստիպված են առավելագույն սահմանչափի և փաստացի վճարվող գումարի տարբերությունը վճարել անձնական միջոցներից:
Որոշման նախագծում վերանայման ներկայացված առաջարկի ցուցանիշների և հաշվարկների համար հիմք են հանդիսացել առանձին երկրներում բնակարանների (օրենքով սահմանված կարգով) վարձակալության փաստացի գործող տվյալները:
Ստորև՝ կոնկրետ օրինակների վրա ներկայացվում է դեսպանությունների կողմից ուսումնասիրված անշարժ գույքի շուկայում արծարծված փաստերը:
Ամերկայի Միացյալ Նահանգների, մասնավորապես՝ Նյու Յորքի անշարժ գույքի շուկայում, վերջին տարիներին արձանագրվել է բնակարանների վարձակալման գների զգալի աճ, ինչի արդյունքում առաջացել է մեծ տարբերություն ՄԱԿ-ում ՀՀ մշտական ներկայացուցչությունում ծառայող դիվանագետին բնակարանի համար ամսական տրամադրվող փոխհատուցման գումարի չափի և իրական գների միջև։ Բնակարանների գների կտրուկ աճի արդյունքում դիվանագետները կամ ստիպված են լինում լքել վարձակալված բնակարանները և տեղափոխվել ոչ բարվոք թաղամասեր, կամ իրենց անձնական միջոցներից են (մինչև 500 ԱՄՆ դոլար) վճարում արդեն իսկ վարձակալած բնակարանների համար, քանի որ բնակարանից հրաժարվելու պարագայում նոր գնային պայմաններով այլ բնակարան գտնելը գրեթե անհնար է։
Վարձակալությամբ տրամադրվող բնակարանների գնաճ է նկատվել հատկապես եվրոպական երկրներում՝ Ֆրանսիա, Գերմանիա, Իտալիա, Լեհաստան, Հունաստան, Շվեյցարիա և այլն: 
Հռումում, համաձայն կանխատեսումների (մինչև 2030թ.)՝ վարձակալության շուկան՝ ի տարբերություն վաճառքի շուկայի, ցույց է տալիս մշտական աճի միտում: Ամենաբարձր գները առկա են Միլանում, Հռոմում և Ֆլորենցիայում՝ առաջինի պարագայում գրանցելով 29%, իսկ մյուս երկուսի պարագայում՝ 13% աճ վերջին տարվա ընթացքում, որը, ըստ կանխատեսումների, միտում ունեն էլ ավելի աճելու: Հռոմը մնում է գրավիչ աշխատողների և ուսանողների համար՝ չնայած ծախսատար լինելուն։ Հռոմի պարագայում այդ ցանկին պետք է ավելացնել նաև Իտալիայի տարբեր շրջաններից մայրաքաղաքում հաստատված պետական աշխատողներին, մշակութային ոլորտի մասնագետներին, Սուրբ Աթոռում, ինչպես նաև միջազգային կազմակերպություններում հավատարմագրված օտարերկրյա պետությունների ներկայացուցիչներին: 
Հռոմում բնակարանների վարձակալության միջին գները սկսվում են 2000 եվրոյից, այդ գնով կարելի է վարձակալել հիմնականում 1 սենյականոց բնակարան, որը խնդիր է ընտանիքով մեկնած դիվանագետի պարագայում. կենցաղային ոչ բարվոք պայմաններ, չկահավորված, դեսպանությունից գտնվում է 10-15կմ հեռավորության վրա (Հռոմի խիտ երթևեկության պարագայում ստեղծում է լրացուցիչ խնդիրներ), կամ մեծամասամբ` ոչ անվտանգ թաղամասերում, որտեղ առավել շատ են տնային գողությունները: Հռոմում բնակարանների վարձակալման աճի տենդենցը օրեցօր աճում է՝ հատկապես 2025 թվականին Վատիկանի կողմից հայտարարված Հոբելյանական Սուրբ Տարվա համատեքստում:
Բնակվարձերի բարձրացման վրա մեծ ազդեցություն են ունենում նաև դեսպանընկալ երկրներում օրենսդրական փոփոխությունները: 
Այսպես՝ նիդերլանդական անշարժ գույքի շուկան վերջերս ենթարկվել է զգալի փոփոխությունների՝ հատկապես 2024թ․ հուլիսի 1-ից ուժի մեջ մտած «Մատչելի վարձավճարի մասին» օրենքի ընդունումից հետո։ Այս մեծածավալ բարեփոխումներն ուղղված են անշարժ գույքի վարձակալության գործընթացների առավել կանոնակարգմանը, վարձակալության ժամկետների հստակեցմանը և սահմանափակմանը։
«Մատչելի վարձավճարի մասին» օրենքն ընդգրկում է բնակարանների (անշարժ գույքի) վարձավճարի հստակեցում, որը նախկինում կարգավորում էր միայն սոցիալական բնակարանների վարձակալության հետ կապված հարցերը, իսկ այժմ արդեն իր մեջ ընդգրկում է բնակարանների միջնաժամկետ վարձակալության հետ կապված գործընթացները։ 
Վերոնշյալ օրենքի ուժի մեջ մտնելուց հետո բնակարանների (անշարժ գույքի) բազմաթիվ սեփականատերեր վաճառում են իրենց բնակարանները, քանի որ ուժի մեջ մտած նոր կանոններով այլևս չի թույլատրվում կնքել անհետաձգելի և կարճաժամկետ վարձակալության պայմանագրեր (մի քանի ամսից մինչև 1 տարի), իսկ անժամկետ կամ երկարաժամկետ պայմանագրեր կնքելուց հետո, սեփականատերը կամ վարձատու կազմակերպությունը, առանց վարձակալի համաձայնության, միակողմանի չի կարող դադարեցնել պայմանագիրը, վարձակալներին բնակարանից վտարելու մեխանիզմներ այլևս չկան՝ բացառությամբ դատական կարգով բողոքարկումը։ Սեփականատերը նաև իրավունք չունի յուրաքանչյուր տարի կամայականորեն բարձրացնելու վարձավճարը մինչև 2029թ․ մայիսի 1-ը (բացառությամբ ինֆլյացիայով սահմանված բարձրացումը և դրան գումարած 1 %-ը)։ Սույն օրենքն ուժի մեջ մտնելուց հետո բնակարանների վարձավճարները բարձրացել են՝ առանձին դեպքերում մինչև 30-50 %-ով ։ 
Միջին կարգի բնակարանների վարձակալության գինը, նոր Օրենքի ընդունումից հետո, սկսվում է 880 եվրոյից, որին գումարվում է նաև բնակարանի գտնվելու վայրի շուկայական արժեքի և ընդհանուր մակերեսի հանրագումարը՝ յուրաքանչյուր քմ-ի համար հաշվարկելով հատուկ սանդղակով, ինչի արդյունքում միջին կարգի կահավորանքով 70-100 քմ 2 ննջարան ունեցող բնակարանի ամսական վարձավճարը տատանվում է 2,300-ից մինչև 2,800 եվրոյի սահմաններում։
Վարձակալությամբ տրվող բնակարանների գնաճ է նկատվել նաև Նյու Դելիում, որտեղ սահմանված գումարի չափով վարձակալվող բոլոր բնակարանները թեև տեղակայված են ավելի քան 20 տարվա կառուցված շենքերում, այդուհանդերձ դրանց սեփականատերերը կամ չեն երկարաձգում կնված վարձակալության պայմանագրերը՝ նախապատվություն տալով նոր վարձակալներին, կամ առաջարկում են պայմանագրերով նախատեսված վարձավճարի ավելացում: 
Ստորև ներկայացնում ենք նաև համեմատական վերլուծություն՝ ՄԱԿ-ի միջազգային քաղաքացիական ծառայության հանձնաժողովի կողմից մշակված և հաստատած օտարերկրյա պետություններում ծառայության մեջ գտնվող P4 խմբի (առաջին քարտուղար) դիվանագետների բնակարանների համար փոխհատուցման չափերի և ներկայացված առաջարկի միջև:





	
	
	Առաջարկ
	
	

	 
	Երկիր
	Արտակարգ դեսպանորդ և լիազոր նախարար, խորհրդական
	Քարտուղարներ (առաջին,երկրորդ,  երրորդ,կցորդ)
	ՄԱԿ ցուցանիշ AUG-24 *
	Տարբերություն

	1
	ԱՄՆ (Վաշինգտոն)
	$3,400 
	$3,200 
	$3,752 
	($552)

	2
	ԱՄՆ (Նյու Յորք)
	$4,000 
	$3,800 
	 
	 

	3
	ԱՄԷ (Աբու Դաբի)
	$2,300 
	$2,100 
	$4,007 
	($1,907)

	4
	ԱՄԷ (Դուբայ)
	$2,400 
	$2,200 
	 
	 

	5
	Վրաստան (Թբիլիսի)
	$1,100 
	$900 
	$2,032 
	($1,132)

	6
	Հնդկաստան (Դելի)
	$1,700 
	$1,500 
	$1,719 
	($219)

	7
	Ռումինիա (Բուխարեստ)
	€ 1,200 
	€ 1,000 
	€ 1,574 
	(€ 574)

	8
	Ֆրանսիա (Փարիզ)
	€ 2,800 
	€ 2,600 
	€ 2,949 
	(€ 349)

	9
	Ֆրանսիա (Մարսել)
	€ 1,500 
	€ 1,300 
	 
	 

	10
	Ֆրանսիա (Լիոն)
	€ 1,500 
	€ 1,300 
	 
	 

	11
	Ֆրանսիա (Ստրասբուրգ)
	€ 1,700 
	€ 1,500 
	 
	 

	12
	Ավստրիա (Վիեննա)
	€ 2,000 
	€ 1,800 
	€ 2,261 
	(€ 461)

	13
	Չեխիա (Պրահա)
	€ 1,800 
	€ 1,600 
	€ 1,817 
	(€ 217)

	14
	Իտալիա (Հռոմ)
	€ 2,600 
	€ 2,400 
	€ 2,296 
	€ 104 

	15
	Վատիկան
	€ 2,600 
	€ 2,400 
	 
	 

	16
	Գերմանիա (Բեռլին)
	€ 2,100 
	€ 1,900 
	€ 2,004 
	(€ 104)

	17
	Լեհաստան (Վարշավա)
	€ 1,500 
	€ 1,300 
	€ 1,725 
	(€ 425)

	18
	Հունաստան (Աթենք)
	€ 1,900 
	€ 1,700 
	€ 1,668 
	€ 32 

	19
	Բելգիա (Բրյուսել)
	€ 2,100 
	€ 1,900 
	€ 2,456 
	(€ 556)

	20
	Նիդերլանդներ (Հաագա)
	€ 2,100 
	€ 1,900 
	€ 2,716 
	(€ 816)

	21
	Շվեյցարիա (Ժնև)
	 CHF 3,800 
	 CHF 3,600 
	 CHF 3,457 
	 CHF 143 

	22
	Մեծ Բրիտանիա (Լոնդոն)
	£2,700
	£2,500
	£2,885
	-£385

	
	01.11.24 ԿԲ փոխարժեք
	
	
	
	



ՀՀ արտաքին գործերի նախարարությունը առաջնորդվում է այն սկզբունքով, որ օտարերկրյա պետությունում գործող դիվանագիտական ծառայության մարմիններ բոլոր վճարումները, այդ թվում՝ բնակարանների վարձավճարները կատարվեն անկանխիկ եղանակով: Այսպիսով, բնակարանի վարձավճարի հարկ վճարելու պարտականությունը, տվյալ պետության հարկային օրենսդրությանը համապատասխան, տեղափոխվում է վարձակալի՝ որպես հարկատուի վրա, ինչն էլ ինքնին բերում է վարձավճարի բարձրացման: 
Վարձակալությամբ տրվող բնակարանների գնաճի վրա ազդող մեկ այլ գործոն է տվյալ երկրի արտարժույթի նկատմամբ ԱՄՆ դոլարի, եվրոյի տատանումը, որը ևս հստակ կանխատեսելի չէ:

2. Առաջարկվող կարգավորման բնույթը
Նախագծով առաջարկվում է փոփոխություններ կատարել ՀՀ կառավարության 2005 թվականի դեկտեմբերի 29-ի N 2335-Ն որոշման N 7 հավելվածում՝ որոշ օտարերկրյա պետություններում ծառայող դիվանագետներին բնակարանի համար տրվող փոխհատուցման չափերը համապատասխանեցնելով տվյալ պետությունում անշարժ գույքի վարձակալության առկա գների չափին:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արտաքին գործերի նախարարության կողմից:
4. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեում ծախսերի և եկամուտների էական ավելացման կամ նվազեցման մասին
2025 թվականի պետական բյուջեով՝ նախագծով ներկայացված 174,845.5 հազար դրամը ԱԳՆ 1128 ծրագրի 11001 «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառման շրջանակներում  արդեն իսկ հատկացված է:


5. Կապը ռազմավարական փաստաթղթերի հետ. 
Նախագծի ընդունումը բխում է 2021 թվականի օգոստոսի 8-ի թիվ 1363-Ա որոշմամբ հաստատված ՀՀ կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «1.1 Արտաքին քաղաքականություն» կետից, մասնավորապես՝ Հայաստանի առավել ակտիվ ներգրավվածություն և նախաձեռնողական քաղաքականություն միջազգային կառույցների շրջանակներում և օտարերկրյա պետություններում։
[bookmark: _GoBack]Նախագծի ընդունումը բխում է նաև «Դիվանագիտական ծառայության մասին» օրենքի «Դիվանագետի սոցիալական երաշխիքները» 45-րդ հոդվածի 1-ին մասի 8-րդ կետից, այն է՝ պետությունը դիվանագիտական ծառայողի համար երաշխավորում է ծառայողական գործուղումների հետ կապված տրանսպորտային, բնակարանային և այլ ծախսերի՝ Հայաստանի Հանրապետության օրենսդրությամբ սահմանված կարգով փոխհատուցումը: 
